
वायु प्रदूषण के कारण हुर्इ मौतें
3553. श्री बी. के. हरिप्रसाद:
 क्या पर्यावरण, वन और जलवायु परिवर्तन मंत्री यह बताने की कृपा करेंगे कि:

(क)	क्या यह सच है कि प्रति वर्ष मोटे तौर पर 2.2 मिलियन लोग वायु प्रदूषण के सीधे प्रभाव के कारण मर रहे हैं और कुछ बडे़ शहरों में बच्चों में अस्थमा होने की दर अब 50 प्रतिशत है तथा यह तेजी से बढ़ रही है; और 
(ख)	यदि हां, तो इस पर क्‍या प्रतिक्रिया है?

उत्‍तर

पर्यावरण, वन और जलवायु परिवर्तन राज्‍य मंत्री (स्‍वतंत्र प्रभार) 
(श्री अनिल माधव दवे) 
(क) और (ख)  मॉडलों, अनुरूपणों और बहिर्वेशन के आधार पर मानव स्‍वास्‍थ्‍य पर वायु प्रदूषण के प्रभाव के बारे में हाल ही में मीडिया में कई रिपोर्टें आई हैं। वायु प्रदूषण श्‍वास संबंधी रोगों और उससे संबद्ध बीमारियों को बढ़ाने वाला एक कारक हो सकता है। तथापि, वायु प्रदूषण और बच्‍चों में अस्‍थमा सहित, मृत्‍यु/बीमारी के बीच प्रत्‍यक्ष सहसंबंध स्‍थापित करने हेतु कोई निष्‍कर्षात्‍मक साक्ष्‍य उपलब्‍ध नहीं है। वायु प्रदूषण के स्‍वास्‍थ्‍य पर प्रभाव सामान्‍यत: व्‍यक्तिगत खान-पान की आदतों, व्‍यावसायिक आदतों, सामाजिक-आर्थिक स्थितियों, चिकित्‍सीय इतिहास, असंक्राम्‍यता, आनुवांशिकता इत्‍यादि की सहक्रियाशील अभिव्‍यक्ति हो सकते हैं। 

